
महिला केन्द्रित योजनाओं हेतु निधियां

1026. श्रीमती रजनी पाटिलः

क्या मानव संसाधन विकास मंत्री यह बताने की कृपा करेंगे किः

(क) 	क्या गत तीन वर्षों में महिलाओं पर केन्द्रित योजनाओं के लिए बजटीय आवंटनों में गिरावट आई है;

(ख) 	यदि हां, तो इसके क्या कारण हैं; और

(ग) 	महिला सशक्तीकरण कार्यक्रमों तथा विधवाओं सहित वृद्ध एकल महिलाओं के लिए व्यापक कल्याण योजनाओं में तेजी लाने, वित्त मंत्रालय से और अधिक निधि प्राप्त करने के लिए क्या कार्रवाई प्रस्तावित है?

उत्तर

मानव संसाधन विकास मंत्रालय में राज्य मंत्री
(डॉ. महेंद्र नाथ पाण्डेय)

(क):	मानव संसाधन विकास मंत्रालय (एमएचआरडी) के दोनों विभागों अर्थात् स्‍कूल शिक्षा और साक्षरता विभाग तथा उच्‍चतर शिक्षा विभाग में गत तीन वर्षों के दौरान केन्‍द्र प्रायोजित योजनाओं, विशेष तौर पर बालिका केन्द्रित, के लिए बजटीय आबंटन में कोई गिरावट नहीं आई है।
(ख):	प्रश्‍न नहीं उठता।
(ग):	प्रश्‍न नहीं उठता। मानव संसाधन विकास मंत्रालय में विधवाओं सहित एकल वृद्ध महिलाओं हेतु कोई कल्‍याणकारी योजना कार्यान्‍वित नहीं की जा रही है।

